
Әниләр бәйрәме

Максат:  укучыларда  әниләргә  ихтирам,  кадер-хөрмәт, ярату, олылау хисләре, әдәплелек, әхлаклылык сыйфатлары тәрбияләү.
Үткәрү формасы: кичә;
Күрсәтмәлелек: Әниләр турында плакатлар, мәкальләр,әйтемнәр. 
Әзерлек: Әниләр турында җырлар өйрәнү, шигырьләр ятлау. 

Зал бәйрәмчә бизәлә. Әниләр турында плакатлар эленә, талгын музыка яңгырый.

Укытучы: Кадерле әниләр! Сезне әниләр көне белән чын күңелебездән котлыйбыз. Тормышларыгыз матур, йөзләрегез көләч, сәламәтлек һәрдаим юлдашыгыз булсын. Сезгә озын гомер, бәхет, сәламәтлек телибез.

Ана! Һәркем өчен иң изге, иң кадерле зат. Бу якты дөньяга килгәч тә нарасыен йомшак куллары белән сыйпап, ак биләүгә биләуче, елаганда юатучы, татлы йокыдан иркәләп уятучы, яшәргә көч-дәрт бирүче газиз әниләр! Бүгенге кичәбезне Сезнең хөрмәткә багышлыйбыз.

                                        (Вальс әйләнеп залга укучылар керә)

 1  ал. баручы: Хәерле көн, хөрмәтле әти-әниләр, укытучылар... Хөрмәтле әниләр! Әниләр көненә багышланган бәйрәмебезне башлыйбыз. 

2 ал. баручы: Кадерлеләребез! Сезне бәйрәм уңаеннан кайнар котлыйбыз. Барыгызга да озын гомер, ныклы сәламәтлек, матур тормыш, бәхетле көннәр телибез. Хәзер яңгыраячак җыр, сөекле әниләребез, сезгә бүгенге бәйрәм сәламе булып ирешсен. 

         (М. Минһаҗев көе, Ә. Бикчәнтәева сүзләре “Әниләр бәйрәме” Җырлый Әгьләмова Зөһрә ) 

1 укучы:
Көннәр якты булсын өчен

Әни кирәк!

2 укучы:
Йокы татлы булсын өчен

Әни кирәк1

3 укучы:
Җил-яңгырдан саклар өчен

Әни кирәк!

4 укучы:
Усаллардан яклар өчен

Әни кирәк!

5 укучы:
Ашлар тәмле булсын өчен

Әни кирәк!

Хор:
Дөнья ямьле булсын өчен

Әни кирәк, әни кирәк!

(җыр. “Әниемә”. Әниләргә бүләк тапшыру)

6 укучы           Тик син генә әнкәй, тик син генә 
                         Сабый чакта мине баккансың. 
                         Төн йокыңны бүлеп уянгансың, 
                          Юрганымны килеп япкансың. 
7 укучы            Тик син генә балам, җаным диеп 
                         Сыйпагансың минем башымнан. 
                         Елмайганмын, әнкәм сиңа карап, 
                         Сиңа карап, телем ачылган. 
8 укучы            Тик син генә әнкәй мине шулай 
                         Бар нәрсәдән артык сөясең. 
                         Инде үсеп, буйга җитсәм дә мин 
                         Син һаман да балам “бәбкәм” диясең. 
( татар биюе)

9 укучы              Кем дөньяга кеше бүләк итә,

                   ә кешегә якты дөньяны?

                   Тойгылары кояш кебек кайнар,

                    Эретерлек гранит кыяны.
10 укучы            Кем күңеле тулган айдай серле,
          Язлар сыман назлы, ягымлы?

          Шатлыкларын башкаларга бүлә,

           Кайгыларга түзем, сабырлы?
11 укучы            Кем елмая җәйге таң аткандай.

                   Балкып китә шундук тирә як?

                   Нәфислеге гөлләр сокланырлык,

                    Көләчлектә аңа тиңнәр юк?
12 укучы            Кем куллары өйне, җирне ямьли,

          Изгелеге  үлчәү  тапкысыз?

          Ул, әлбәттә, яшәү чыганагы,

          Тормыш  яме -  әнкәй, хатын-кыз!
(Җыр)

1 ал. баручы:    Мәрхәмәтле безнең әниләр 
                          Җиргә матурлыкны, 
                          Илгә батырлыкны 
                          Сез бирәсез, гүзәл әниләр. 

 2 ал. баручы:   Сездә яши сүрелмәслек хисләр 
                          Йөзегездә шәфкать нурлары. 
                          Сезнең җырлар аша күчә безгә 
                          Туган халкыбызның моңнары
   2 ал. баручы: Сезнең  өчен җырлый Арсланова Фатима

Нәфис сүз. Укый Адгамова Елена

  2 укучы.          Дөньядагы  һәрбер яхшылыктан

                 Өлеш чыксын сезгә мул гына.

                 Без телибез сезгә ак бәхетләр,
                 Шатлыкларга илткән юл гына.
     3 укучы.      Сезгә булган безнең хөрмәтебез

                Урын алсын йөрәк түрендә .

                Шатлык – куаныч , зур бәхетләр

                Юлдаш булсын гомер - гомергә 
(Кызлар башкаруында заманча бию)

       4 укучы.       Гомер юлларыгыз озын булсын ,

                   Тигез тормыш аны бизәсен.

                   Яшәү дәвере якты көннәр бирсен,

                   Авырлыклар мәңге килмәсен .

(Җыр)

        5 укучы.      Җир йөзенең бөтен матурлыгын 

                   Килә сезгә бүләк итәсе.

                   Дөньядагы матур сүзләрнең дә

                   Иң җылысын сезгә әйтәсе.
 1 ал. баручы:    Зур бәхетләр юлдаш булсын сезгә,

                   Көнегезне шатлык бизәсе
  2 ал. баручы:   Сәламәтлек - ярты бәхет диләр,

                   Шушы бәхет читләп үтмәсен.
Бергә:  Котлы булсын бәйрәмегез, кадерле әниләр!
Укытучы: Ә хәзер, кадерле әниләр, укучылар! Сезне күмәк биюгә чакырабыз.

(Биюләр)

                                    

